
ப்ரணாமப்ரணயஸ்தவம்

கந்த³ர்பகோடிரம்யாய ஸ்பு²ரதி³ந்தீ³வரத்விஷே ।
ஜக³ந்மோஹநலீலாய நமோ கோ³பேந்த்³ரஸூநவே॥ 1॥
க்ரு’ஷ்ணலாக்ரு’தஹாராய க்ரு’ஷ்ணலாவண்யஶாலிநே ।
க்ரு’ஷ்ணாகூலகரீந்த்³ராய க்ரு’ஷ்ணாய கரவை நம: ॥ 2॥
ஸர்வாநந்த³கத³ம்பா³ய கத³ம்ப³குஸுமஸ்ரஜே ।
நம: ப்ரேமாவலம்பா³ய ப்ரலம்பா³ரிகநீயஸே ॥ 3॥
குண்ட³லஸ்பு²ரத³ம்ஸாய வம்ஶாயத்தமுக²ஶ்ரியே ।
ராதா⁴மாநஸஹம்ஸாய வ்ரஜோத்தம்ஸாய தே நம: ॥ 4॥
நம: ஶிக²ண்ட³சூடா³ய த³ண்ட³மண்டி³தபாணயே ।
குண்ட³லீக்ரு’தபுஷ்பாய புண்ட³ரீகேக்ஷணாய தே ॥ 5॥
ராதி⁴காப்ரேமமாத்⁴வீகமாது⁴ரீமுதி³தாந்தரம்।
கந்த³ர்பவ்ரு’ந்த³ஸௌந்த³ர்யம் கோ³விந்த³மபி⁴வாத³யே ॥ 6॥
ஶ‍்ரு’ங்கா³ரரஸஶ‍்ரு’ங்கா³ரம் கர்ணிகாராத்தகர்ணிம் ।
வந்தே³ ஶ்ரியா நவாப்⁴ராணாம் பி³ப்⁴ராணாம் விப்⁴ரமம் ஹரிம் ॥ 7॥
ஸாத்⁴வீவ்ரதமணிவ்ராதபஶ்யதோஹரவேணவே ।
கல்ஹாரக்ரு’தசூடா³ய ஶங்க²சூட³பி⁴தே³ நம: ॥ 8॥
ராதி⁴காத⁴ரப³ந்தூ⁴கமகரந்த³மது⁴வ்ரஜம் ।
தை³த்யஸிந்து⁴ரபாரீந்த்³ரம் வந்தே³ கோ³பேந்த்³ரநந்த³நம் ॥ 9॥
ப³ர்ஹேந்த்³ராயுத⁴ரம்யாய ஜக³ஜ்ஜீவநதா³யிநே ।
ராதா⁴வித்³யுத்³வ்ரு’தாங்கா³ய க்ரு’ஷ்ணாம்போ⁴தா³ய தை நம: ॥ 10॥
ப்ரேமாந்த⁴வள்லவீவ்ரு’ந்த³லோசநேந்தீ³வரேந்த³வே ।
காஶ்மீரதிலகாட்⁴யாய நம: பீதாம்ப³ராய தே ॥ 11॥
கீ³ர்வாணேஶமதோ³த்³தா³மதா³வநிர்வாணநீரத³ம் ।

குந்து³கீக்ரு’தஶைலேந்த்³ரம் வந்தே³ கோ³குலபா³ந்த⁴வம் ॥ 12॥
தை³ந்யார்ணவே நிமக்³நோऽஸ்மி மந்துக்³ராவமதா³ர்தி³த: ।
து³ஷ்டே காருண்யபாரீண மயி க்ரு’ஷ்ண க்ரு’பாம் குரு ॥ 13॥
ஆதா⁴ரோऽப்யபராதா⁴நாமவிவேகஹதோऽப்யஹம் ।
த்வத்காருண்யப்ரதீக்ஷோऽஸ்மி ப்ரஸீத³ மயி மாத⁴வ ॥ 14॥
இதி ப்ரமாணப்ரணயஸ்தவம் ஸமாப்தம் ॥

